
 
 
 
 
 
 
 

ᐱᕙᓪᓕᐊᔪᑦ ᓴᖅᑭᑕᐅᔪᑦ  

ᓴᖅᑭᖅᑕᐅᑦᓴᐅᑎᒋᒋᐊᓕᒃ  

ᐃᓕᓐᓂᐊᕐᓂᓕᕆᔨᒃᑯᑦ ᑐᓴᖅᑎᑦᓯᕗᖅ ᓄᑖᒥ 

ᖃᓄᐃᖏᑦᓯᐊᕐᓂᕐᒧᑦ ᐃᑲᔫᑎᑦᓴᓂᒃ ᐱᔪᓐᓇᖅᑐᓂᒃ ᐃᓄᓐᓂᒃ 

ᑮᓇᐅᔭᖅᑎᒍᑦ ᐃᑲᔫᑎᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᐱᖃᑦᑕᖅᑐᓄᑦ 

ᐃᖃᓗᐃᑦ, ᓄᓇᕗᑦ (ᓅᕙᐃᒻᕙ 7, 2023)  − ᐃᓕᓐᓂᐊᕐᓂᓕᕆᔨᒃᑯᑦ ᖁᕕᐊᓱᑦᑐᑦ 

ᑐᓴᖅᑎᑦᓯᒋᐊᑦᓴᖅ ᓄᑖᒥ ᑮᓇᐅᔭᖃᖅᑎᑦᓯᓂᕐᒧᑦ ᐱᔪᓐᓇᖅᑐᓂᒃ ᓄᓇᕗᒻᒥ ᐃᓄᓐᓂᒃ 

ᐱᖃᑦᑕᖅᑐᓂᒃ ᑮᓇᐅᔭᖅᑎᒍᑦ ᐃᑲᔫᑎᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ (FANS).  

ᐱᒋᐊᕐᓗᓂ ᐅᑭᐊᑦᓵᖅ 2023-ᒥ ᐃᓕᓐᓂᐊᕋᑦᓴᖅ, ᒫᓐᓇᐅᔪᖅ ᐃᓄᐃᑦ ᐱᖃᑦᑕᖅᑐᓕᒫᑦ 

ᑮᓇᐅᔭᖅᑎᒍᑦ ᐃᑲᔫᑎᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ ᐃᓚᒋᐊᕈᑎᓂᒃ ᐊᐃᑦᑑᑎᓂᒃ 

ᖃᓄᐃᖏᑦᓯᐊᕐᓂᕐᒧᑦ ᐃᑲᔫᑎᓂᒃ $500-ᓂ ᐃᓕᓐᓂᐊᕋᑦᓴᓂᒃ ᐊᑐᓂᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᒫᓐᓇ ᐊᑕᖐᔪᒥᒃ ᕿᒥᕐᕈᐊᖅᐸᓪᓕᐊᕗᑦ ᑮᓇᐅᔭᖅᑎᒍᑦ ᐃᑲᔫᑎᑦ ᓄᓇᕗᒻᒥ 

ᐃᓕᓐᓂᐊᖅᑎᓄᑦ ᐱᓕᕆᐊᖑᕙᑦᑐᒥᒃ, ᐱᕙᒌᔭᖅᓱᑎᓪᓗ ᐋᖅᑭᒃᓱᐃᒃᑲᓐᓂᓛᕈᒪᓪᓗᑎᒃ 

ᐊᓯᔾᔨᖅᑎᕆᒃᑲᓐᓂᕈᒪᓪᓗᑎᓪᓗ ᑕᒪᑐᒥᖓ ᐱᓕᕆᐊᑦᓴᒥᒃ. 

"ᓇᓗᓇᙱᓚᖅ ᐱᓕᕆᐊᖑᓯᒪᔪᓂᑦ ᕿᒥᕐᕈᓂᒻᒥᑦ ᐅᓄᖅᓯᑎᑦᓯᓂᕐᒧᑦ ᑮᓇᐅᔭᖃᖅᑎᑦᓯᓂᕐᒧᑦ, ᐊᒻᒪ 

ᐊᓯᖏᓪᓗ ᐃᑲᔪᖅᑐᐃᓃᑦ ᐱᔭᐅᔭᕆᐊᓖᑦ ᑲᔪᓯᑦᓯᐊᖁᓪᓗᒋᑦ ᓯᓚᑦᑐᖅᓴᕐᕕᒃᐳᑦ ᓯᓚᑦᑐᖅᓴᕐᕕᔾᔪᐊᓪᓗ 

ᐃᓕᓐᓂᐊᕐᑎᖏᑦ," ᐅᖃᖅᑐᖅ ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᐹᒥᓚ ᕼᐊᑯᖓᒃ ᒍᕉᔅ. 

"ᐊᑐᓕᖅᑎᑕᐅᓂᖓ ᐋᖅᑭᒋᐊᖅᑕᐅᓯᒪᔪᖅ ᑮᓇᐅᔭᖅᑎᒍᑦ ᐃᑲᔫᑎᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᐱᓕᕆᐊᑦᓴᖅ ᐊᑯᓂᐅᓂᐊᖅᑐᖅ, ᖃᐅᔨᒪᓪᓗᑕᓗ ᐃᓕᓐᓂᐊᖅᑏᑦ ᐃᑲᔪᖅᑕᐅᑲᓐᓂᕆᐊᓖᑦ ᒫᓐᓇ."  

ᐃᓕᓐᓂᐊᕐᓂᓕᕆᔨᒃᑯᑦ ᐱᕙᒌᔭᖅᓯᒪᕗᑦ ᐊᑐᐃᓐᓇᐅᑎᑦᓯᖏᓐᓇᕐᓂᕐᒧᑦ ᑕᒪᑐᒥᖓ ᐃᑲᔫᑎᑦᓴᒥᒃ 

ᑕᒪᓐᓇ ᓄᑖᖅ ᐊᓯᔾᔨᕆᐊᖅᑕᐅᔪᕐᓗ ᑮᓇᐅᔭᖅᑎᒍᑦ ᐃᑲᔫᑎᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᐱᓕᕆᐊᖑᕙᑦᑐᖅ ᐊᑐᓕᖅᑎᑕᐅᓕᖅᐸᑦ. 

ᐱᔪᓐᓇᖅᑎᑕᐅᔪᑦ ᑮᓇᐅᔭᖅᑎᒍᑦ ᐃᑲᔫᑎᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ ᐃᓄᐃᑦ ᐃᓕᓐᓂᐊᖅᑏᑦ 

ᓂᕆᐅᒍᓐᓇᖅᑐᑦ ᖃᐅᔨᒋᐊᕐᕕᐅᓂᐊᕐᓂᖏᓐᓂᒃ ᑮᓇᐅᔭᖅᑎᒍᑦ ᐃᑲᔫᑎᑦ ᓄᓇᕗᒻᒥ 

ᐃᓕᓐᓂᐊᖅᑎᓄᑦ ᐊᓪᓚᕝᕕᖓᓂᒃ ᐱᓗᑎᓪᓗ ᓄᑖᒥᒃ ᖃᓄᐃᖏᑦᓯᐊᕐᓂᕐᒧᑦ ᐃᑲᔫᑎᒥᒃ 

ᐱᓇᓱᐊᕈᓯᐅᓂᐊᖅᑐᓂ.  

### 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 
ᑭᒻ ᕚᔅᑐ  

ᐊᐅᓚᑦᑎᔨ, ᑐᓴᐅᒪᔪᓕᕆᓂᕐᒧᑦ 

ᐃᓕᓐᓂᐊᕐᓂᓕᕆᔨᒃᑯᑦ 

867-975-5623 

info.edu@gov.nu.ca 

